
 O responsabiliteto pe stigma kaj si opre Roma andi Evropa si ki media. Vi 

kana buxljarel  o prežudizmo pe Roma, i media šaj te kerel importantno buki te 

marel pes e diskriminacijasa. E žurnalistja ni gindisaren  aj naj len griža pe 

konsekvencije kaj lengi  informacija  buxljarel o prežudizmo,  i  ksenofobija aj o 

rasizmo. 

 I media naj la kontakto e Romane “xaningensa”, informacijasa, aj e romane 

komunitensa aj akaleske voj lel jekh “prinžando drom” – araken  gadžikane 

eksperurja  sar  političarja, aj policajturja thaj len lender informacija pe Romane 

komunitetja. 

 O gido  kaj sas xramosardo, nais pe amari eksperinca e bute Evropaki 

mediensa, aj  i kontribucija katar i profesionalnja žurnalistja kaj si specialistja pe  

socialne bukja andar i organizacija Redattore Sociale, mangas te das e Romane 

organizacijen varesavo džanipe sar te keren buki mediasa, thaj te pagjaren  e 

negativno trendo ando lokalno thaj nacionalno nivelo. 

 

 

 

 

 

 

  

 Maj anglal ame džanas kaj e Romane organizacije trebuj te reagirinen sigo aj 

lačhi dokumentacijasa sako jekh var kana i medija  (vi o lokalno thaj vi o  

nacionalno medija) buxljaren prežudizmo aj dezinformacija kana vorbil pes pe 

Romano minoriteto. 

 Dži akana akava problemo naj sas dikhlo sar lungo proceso.   So kerdjol pes 

si but vužo: kana e Romane problemja araken than andi media, numa o glaso e 

gadžengo šaj te ovel šundo.  Sako jekh var akala glasorja vazden o prežudizmo, 

keren propaganda pe ksenofobija, vazden bipakhiv aj barjaren o stereotipo pe 

Romano minoriteto. Sa akava si jekh kotor katar o mehanizmo kaj trebuj te  

lačarel pes. 

Soske si akava gido? 

De tiro glaso te šunel pes 



 

 

 

 

But ciknore bukjensa e Romane organizacije thaj aktivistorja šaj te paroven o ne-

gativno trendo pe peski reprezentacija andi medija, aj kate si varesave ideje kaj 

tume šaj te implementerin aj tumaro glaso te šunel pes. 

 

 Dža ando lokalno nivelo: I intolerancija astarel te del pe ando lokalno 

nivelo, no kana si tumen lačhi relacija, kontakto e medijasa thaj e gadžensa, 

tume šaj te aven ko jekhe akjaripe e problemengo. 

 Ni ačh pasivno: Sako jek var kana si negativno informacija pe tiri komuna 

andi medija, ker reakcija aj ker eksplanacija pe tiri pozicija, pe tiro gindo, aj  

pe tire ideje. 

 Vorbisar jekhe glasosa: Araken jekh manuš andar  tumari komuna aj ov 

te ovel o manuš kaj shaj te vakerel andi medija, den lesko alav aj kontaknja 

ke medija aj ov te ovel o prindžando katar e medije sar tumaro manuš pe 

kontaktja. Gadja e žurnalistja ka džanen kon vorbisarel pe Roma ando tu-

mari komuna aj  šaj te ovel len kontaktja. 

 Ker dokumentacija: Ker jekh lačhi informacija pe tiri komuna.  De infor-

macija pe kales kozom džene bešen kote, katar si, kozom džene ni keren 

buki, kozom var i komuna sas la atake katar e gadže aj i policija aj maj dur. 

Akaja informacija si tiro atveto pe informacija aj trebuj te ovel vi ando lo-

kalno aj vi ando nacionalno nivelo. 

 Phutar tire vudara: De i šansa e manušenge andar i medija te džanen tiri 

komuna.  E paše kontaktja šay te žutisaren te parudjol  o predžudizmo thaj 

o stereotipo. Ker invitacija e žurnalistenge  te aven thaj te diken tiri komu-

na, de šansa lenge te prindžanen tut aj vi tu prindžan len. Akava ka parovel 

e kominkacijake barijere aj ka del šaipe e žurnalistenge te diken sar train e 

Roma. 

 Ker amala: Buti var o “astaripe e 

bengengo” thol pe andi lokalno nevimata  aj 

adaleske si but importantno te ovel tumen 

kontakto e lokalno žurnalsitensa. Keren kon-

takto andi tumari media aj arakhen žurnalisten 

kaj si senzetivno pe Romane prblemja. Te si 

tut vareso te phenes džanes kasa te keres 

kontakto.  Te mangen von te šunen tiro gindo, ka džanen kas te kontaktiri-

Ok, no sar? 



nen. Vi roden kontaktja akale žurnalis-

tensa kaj buxljaren bilačhi informacija 

pe tiri komuna aj organizacija aj sikaven 

lenge tumari informacija – gadja ka sika-

ven lenge kaj lengi informacija naj lačhi. 

 Mukhen te žutisaren tumen: Kana 

san amala e žurnalistensa, mang lender 

te  keren treningo varekaske andar tiri komuna aj organizacija te lačharen i 

komunikacija maškar lende thaj te buxljaren i informacija.  

 Ačh ando interneto: O interneto si jekh loko instrumento kaj del tuke 

šajpe te des infomacija sa e manušenge. Tu šaj te des informacija andar i 

presa, šay te buxljares informacija aj šaj te thoves ando interneto doku-

mentja. 

 Ov pozitivno: Arakh drom kaj i medija publicisarel lačhi informacija pe tiri 

komuna aj organizacija. Von šaj te ramosaren pe lačhi praktika pe khera, pe 

edukacija, pe bibukhjarne manuša, inormacija pe sukseso e manušengo, pe 

integracija aj maj dur. 

 Mar tut e stereotipensa: Arakh andi medija steriotipa kaj sikaven e Ro-

men aj mar tut lensa kana sikaves zorale faktja, kaj šaj te paroven akala ste-

reotipja. 

Akava gido naj perfektno aj ni komplektno….Adaleske ame mangas tut te ramosares amenge thaj te keres komentarja 
pe leste, te des tiri impresija,  tire idej aj phen amenge pe tiri relacija e medijasa. Akava  šaj te lačharel o kontento e 

gidosko aj te marel o predžudizmo aj i intolerancija pe Romani minoriteto. Amaro kontakto si:  

ERIO - Av. Edouard Lacomblé 17 - 1040 Brussels - Belgium  

Tel:       0032(0)27333462                      Fax:      0032(0)27333875       

MAIL: press@erionet.org  / ivan.ivanov@erionet.org   Web: www.erionet.org  

O Europako Romano Informacijako Ofiso (ERIO) si 

internacionalno organizacija kaj marel pes andi politikano 

trajo aj vazdel phutardi diskusija pe Romane problemja, del 

faktja thaj bari informacija pe politikane problemja sa e 

Institucijenge andi Evropaki Unia, Romane organizacijenge, 

governonge aj mashkargovernenge institucijenge. ERIO si 

andi kooperacija e networkesa e organizacijensa aj kerel 

buki te xarnjarel i diskriminacija  aj o socialno ekskluzija, 

kerel buki pe lobingo, vazdel o dģnipe pe politikane bukja. 

ñRedattore Socialeò si sako divesko  informacijako agencija pe nevimata aj kerel buki 

andi alav o socialne phare problemja andi Italija aj andi lumja. Oj si vi o jekhto ģurnalo 

kaj si sikado andar i organizacija kaj si direktno involverime ande akala problemja.  


